
ՂԵկավարվելով «Անասնաբուժության մասին» Հայաստանի Հանրապե​տու​​թյան օրենքի 4-րդ հոդվածով, «Բույսերի պաշտպանության և բույսերի կարան​տի​նի մասին» Հայաստանի Հանրապետության օրենքի 5-րդ հոդվածով, «Սննդա​մթեր​​քի անվտանգության մասին» Հայաստանի Հանրապետության օրենքի 15-րդ հոդվածի 1-ին մասով` 
Հայաստանի Հանրապետության կառավարությունը որոշում է.

1. Հայաստանի Հանրապետությունում սննդի անվտանգության, անաս​նա​​բու​ժության և բուսասանիտարիայի բնագավառում պետական կառավարումն իրականացնող լիազորված մարմնի իրավասությունը վերապահել Սննդամթերքի անվտանգության պետական ծառայությանը:
2. Հայաստանի Հանրապետության կառավարության 2008 թվականի հունիսի 5-ի «Արտադրության և շրջանառության բոլոր փուլերում սննդամթերքի և սննդային հավելումների անվտանգության պետական վերահսկողությունն իրականացնող լիազոր մարմիններն ճանաչելու մասին» N 557-Ն որոշման մեջ կատարել հետևյալ փոփոխությունները`

1) որոշման 1-ին կետում «Հայաստանի Հանրապետության գյուղատնտեսության նախարարությունը» բառերը փոխարինել «Սննդամթերքի անվտանգության պետական ծառայությունը» բառերով.

2) որոշման 2-րդ կետում «2-5-րդ մասերով» բառերը փոխարինել «5-րդ մասով» բառերով:

3. Ուժը կորցրած ճանաչել Հայաստանի Հանրապետության կառավարության 2000 թվականի փետրվարի 9-ի «Անասնաբուժության բնագավառում պետական կառավարումն իրականացնող լիազորված մարմնի իրավասությունը Հայաստանի Հանրապետության գյուղատնտեսության նախարարությանը վերապահելու մասին» N 62 և Հայաստանի Հանրապետության կառավարության 2000 թվականի օգոստոսի 24-ի «Բույսերի պաշտպանության և բույսերի կարանտինի բնագավառում պետական կառավարումն իրականացնող լիազորված մարմնի իրավասությունը Հայաստանի Հանրապետության գյուղատնտեսության նախարարությանը վերապահելու մասին» N 512 որոշումները:
4. Սույն որոշումն ուժի մեջ է մտնում 2010 թվականի դեկտեմբերի
-ից:

 
